
 

Klúbburinn Geysir er opinn alla virka daga frá kl. 09.00 - 16.00,  
nema föstudaga er lokað kl. 15.00. 

Fram undan í júlíFram undan í júlíFram undan í júlíFram undan í júlí 

Húsfundir! 
Húsfundir eru  nú á breyttum tímum. 

Mánudaga kl. 09:00 og miðvikudaga kl. 
14:30. Ef félagar vilja hafa áhrif og koma 
sjónarmiðum sínum á framfæri eru hús-

fundir rétti vettvangurinn til að taka þátt í 
mótun starfsins.  
Allir að mæta!!! 

Deildarfundir 
 

Fundir í deildum eru haldnir á hverjum 
degi kl. 9.30 og 12.45 þar sem farið er yfir 
verkefni sem liggja fyrir hverju sinni. Við 
hvetjum félaga til að mæta á þessa fundi.  

Fréttir af RTR 

30. júní  
Strætó heldur kynningu á nýju leiðarkerfi kl. 

14.00. 
 

7. júlí  
Opið hús frá kl. 16-20. Hvetjum alla félaga til 

að mæta og eiga saman góða stund.  
 

21. júlí 
Opið hús frá kl 16-19. Hvetjum alla til að 

mæta hressa og káta.   

Tvö RTR störf losnuðu um mánaðamótin 
júní/júlí og hefur þeim verið úthlutað. 
Annars vegar var um að ræða starfið í 
Félagsmálaráðuneytinu og hins vegar í 
Félagsþjónustunni við Vitatorg. Ráðið 
hefur verið í bæði störfin. Tryggvi 
Garðarsson mun hefja störf í ráðuneytinu 
15. júlí og Ágúst Guðmundsson mun 
hefja störf á Vitatorgi 1. júlí nk.  
Af öðrum RTR störfum er allt gott að 
frétta. Næst losna RTR störf um mánaðar-
mótin september/október. Þá verða 
félagaskipti í Félagsþjónustunni Suður-
landsbraut, Hagkaup í Skeifunni og í 
Íslandsbanka.  
Samstarfsfólki Þórunnar Helgu í Hagkaup 
var boðið til kvöldverðar og í kynningu á 
starfsemi klúbbsins í byrjun júní. Heim-
sóknin heppnaðist ljómandi vel. Áður 
hafa samstarfsfólk félaga í Íslandsbanka 
og í Félagsþjónustunni á Vitatorgi komið í 
heimsókn. Þessar heimsóknir er liður í að 
styrkja enn betur þau góðu tengsl sem 
myndast hafa milli klúbbsins og RTR 
vinnustaða. Ákveðið hefur verið að RTR 
kvöldverðirnir verði ekki í júlí og ágúst. 
Þráðurinn verður tekin upp aftur í 
september. 

Kynningar fyrir nýja félaga eru  á  
þriðjudögum og  
fimmtudögum  

frá kl. 10.00 til 12.00 

Á húsfundum í júní hefur tillaga um 
styttingu á hádegishléi um 15 mínútur 

verið rædd. Samþykkt var að prófa 
þetta nýja fyrirkomulag frá og með 1. 
júlí. Deildarfundir munu því byrja kl 
12.45 í stað kl 13.00 eins og verið 

hefur.   

Styttra hádegishlé 

Skipholti 29, 105 Reykjavík  

Sími: 551-5166, fax: 551-5136 
Netfang: kgeysir@kgeysir.is    

Veffang: www.kgeysir.is 

Þessi mynd var tekin af nokkrum þátttakendum 13. heimsráðstefnu Fountain house sem 
haldin var í Helsinki dagana 18. til 23. júní sl. Frá vinstri Óðinn Einisson, starfsmaður frá 
Fontenehuset Honefoss, Kevin Bradley frá Genesis Club, starfsmaður frá Fontenehuset 
Honefoss, Siv frá Fontenehuset Honefoss, Mark frá Genesis Club og Ruth Kaufmann frá 
Genesis Club. 

Öflug heimsráðstefna ICCD í Finnlandi 



  Félagar í Geysi  
heimsækja Stróksfélaga 

Strókar og Geysar fyrir utan húsnæði Stróks 
í einni af heimsóknum sínum til Selfoss    

Í júní hafa félagar í Geysi heimsótt félaga í 
Klúbbnum Stróki á Selfossi tvisvar í viku, 
að jafnaði. Þegar unnið var að undirbúningi 
Stróks heimsóttu félagar í Geysi stofnfélag-
ana til  þess að vera þeim leiðarljós við 
stofnun klúbbs er byggir á hugmyndafræði 
Fountain house. Hugmyndin nú var að vera 
félögum í Stróki stoð og styrkur fyrstu 
skrefin í nýju húsnæði, með því að fara yfir 
viðmiðunarreglurnar, auk þess að spá og 
ræða framtíðaráætlanir klúbbsins. 
  Strókur hefur nú fengið húsnæði undir 
starfsemina og hafði sveitarfélagið Árborg 
veg og vanda af því. Húsið þurfti nokkurra 
endurbóta við og er þeim framkvæmdum 
að mestu lokið.  Húsið er í Stekkholti 22 og 
hafði það hlutverk áður að vera afdrep 
barna og starfsfólks gæsluvallar sem þar 
var starfræktur. Síðasta heimsókn Geysis-
félaga fyrir sumarfrí var 27. júní, Stróks-
félagar hafa ákveðið að hafa lokað í júlí og 
ágúst og mæta síðan galvaskir í haust og 
taka upp þráðinn þar sem frá var horfið. Í 
haust munu Stróksfélagar ráða fram-
kvæmdastjóra til starfa og taka næsta skref 
í að byggja upp öflugan og sterkan klúbb.  

Til hægri Kristinn S. Einarsson og 
Ralph Bilby og á myndinni til hægri er 

Joel Corcoran framkvæmdastjóri ICCD 

Ferð Óðins og Kristins á International Clu-
Clubhouse Seminar í Helsinki 18-23 júní 

2005  
Við flugum frá Keflavík laugardaginn 18 júní 
kl. 07.40 og lentum kl. 14.10 í Helsinki. Fórum 
með rútu frá flugvellinum og að járnbrautarstöð-
inni sem er í miðborg Helsinki og röltum þaðan  
upp á hótel. Vorum á öðru hóteli en meginþorri 
þátttakenda málþingsins en það kom ekki að sök 
því það fór vel um okkur og miðborgin var í 
göngufæri. Þegar við höfðum komið okkur fyrir 
kíktum við niður í bæ og litum í kringum okkur. 
Þegar kvöldaði gengum við frá skráningu á 
málþingið á Scandic Continenatal Hotel, 
fengum fundargögn afhent og fórum síðan í 
móttöku þar sem við blönduðum geði við aðra 
þátttakendur á málþinginu. Sunnudaginn 19. 
júní kl. 09.00 hófst málþingið í Finlandia Hall 
með tónlistarflutningi og ávörpum þar sem 
Sinnika Mönkare ráðherra félags- og heil-
brigðismála Finna fór fremst í flokki. Málþingið 
fór fram með sama sniði alla dagana; kl. 09.00 
til kl. 10.15 voru flutt erindi og félagar skýrðu 
frá reynslu sinni og áhrifum hugmyndafræði 
Fountain house samtakanna. Á morgnana voru 
málstofur kl. 10.30 til kl. 12.00. Yfirleitt var 
hægt að velja á milli sjö til átta málstofa bæði 
fyrir og eftir hádegi og var oft erfitt að gera upp 
á milli þeirra því umfjöllunarefnið var í flestum 
tilvikum afar spennandi. Hádegishléið var vel 
nýtt, bæði til þess að nærast, spjalla og fræðast. 
Eftir hádegi kl. 13.30 voru erindi flutt og kl. 
15.00 skipti fólk sér í málstofur sem stóðu til kl. 
16.30. Skipulagt félagslíf var tvö kvöld, 
Finnskur Tango á þriðjudagskvöldið í skemmti-
legu gömlu húsi fyrir utan Helsinki og miðviku-
dagskvöldið var kvöldverður, lifandi tónlist og 
dans í Finlandia Hall.  

 
 
 
  1. júní. Rætt um ábendingu sem Klúbburinn 

fékk frá ICCD um þörf á skýrari markmiðssetn-
ingu félaga. Hugmynd kom upp um styttingu á 
hádegishléi. Farið verður reglulega á fundi í 
Klúbbnum Strók næstu vikurnar. Ákveðið var 
að sækja um styrk í Samfélagssjóð Alcan til 
framkvæmda við námsmannaaðstöðuna. Á-
kveðið að taka hópmynd af félögum og starfs-
fólki vegna framkvæmdastjóraskiptanna. 
6. júní. Áframhaldandi umræða um styttingu á 
hádegishléi. 
8. júní. Áframhaldandi umræða um markmiðs-
setningu. Samþykkt var að stytta hádegishlé um 
15 mín frá og með 1. júlí. Hádegishlé verður 
því frá 12:00-12:45. Ákveðið var að halda 
basar í sumar. 
13. júní. Viðtöl við umsækjendur RTR fram-
undan. Ákveðið var að færa gestgjöfum á 
heimsráðstefnu ICCD bókina Íslendinga að 
gjöf.  
15. júní. Rætt um væntanlega heimsókn Jan frá 
Fountain house í Stokkhólmi í haust. Búið er að 
klára The Geysir Chronicle og fara fulltrúar 
Geysis með það með sér á ráðstefnuna í 
Helsinki.  
20. júní. Áfram rætt um heimsókn Jan í Klúbb-
húsið. Kristinn og Óðinn eru í Helsinki á 
heimsráðstefnunni.  
22. júní. Þýðing á markmiðsáætlanablaði frá 
Fountain house í Stokkhólmi kynnt. Almenn 
ánægja með plaggið. 
27. júní. Finnlandsfarar sögðust ætla að vinna 
úr þeim gögnum sem þeir söfnuðu að sér á 
heimsráðstefnunni og kynna við fyrsta tæki-
færi. Samþykkt að Jan fái að gista í klúbbnum í 
haust 

 Þann 16.júní síðastaliðinn fórum við 
félagar og starfsmenn klúbbsins í Heið-
mörk að grilla. Við hittumst fyrst við 
Klúbbinn Geysi og röðuðum okkur í bíla, 
síðan var haldið á stað upp í Heið-
mörkina. Veður var gott, sól og blíða og 
varla blakti hár á höfði.  Þegar upp í Heið-
mörk var komið skelltum við kolum á 
grillið  og gerðum allt  tilbúið  en áður en 
hafist var handa við að skella góðmetinu á 
grillið ákváðum við fyrst að fá okkur 
léttan göngutúr svo matarlystin yrði betri 
á eftir.  Síðan þegar við komum til baka 
úr göngutúrnum og ætluðum að fara að 
grilla kom í ljós að ýmislegt hefði 
gleymst t.d eitthvað af matnum . En ekki 
voru menn að svekkja sig of mikið á því 
og fóru þær Anna og Ally í Garðabæinn 
að redda því sem vantaði. Síðan var hafist 
handa við að grilla og raða í sig kræsing-
unum. Ekki var annað að sjá en allir væru 
sáttir og glaðir með kræsingarnar sem 
voru grillaðar og  ekki skemmdi að gott 
veður var . Margt var spjallað og ýmislegt 
hnittið fór á milli manna eins og vera ber í 
ferð sem þessari. Að lokum var gengið frá 
og allir fóru saddir og sælir heim á leið. 
Að lokum skal nefna að nokkuð vel var 
mætt í þessa ferð og vorum við um 20 
sem mættum. 

Grillferð í Heiðmörk 

Höfundur er liðtækur við grillið og sést 
hér grilla á veröndinni framan við 

klúbbinn. 

Fréttir af húsfundum í júní 

Frh Hvoru tveggja var skemmtilegt og vel 
heppnað. Síðasta daginn, fimmtudaginn var 
fjallað um breytingar á viðmiðunarreglum og 
að síðustu var opinn hljóðnemi þar sem þátt-
takendur fengu færi til kveðja og þakka fyrir 
sig og færðum við Helsinki Klubitalo gjöf frá 
Geysi, enska útgáfu af bókinni Íslendingar.  
Málþingið var sérstaklega skemmtilegt, fróð-
legt, vel skipulagt og stóðust allar tímasetn-
ingar fullkomlega og var skipulagið til fyrir-
myndar hjá Finnunum. Lentum svo í Keflavík 
kl. 16.00 föstudaginn 24. júní, lúnir en afar 
ánægðir með vel heppnaða ferð.  


